
Llwydni, lleithder ac anwedd 

Beth yw llwydni? 
Llwydni yw ffwng sy’n tyfu pan fo sborau llwydni yn setlo  
ar arwynebau llaith.  Mae’n ddu, yn llwyd neu’n wyrdd ac  
yn tyfu ar ffurf smotiau. 

Gall llwydni achosi adweithiau alergaidd. Mae’r  
symptomau’n cynnwys tisian, trwyn yn rhedeg, heintiau  
llygaid, llid, ecsema, peswch, a gwichian yn y frest.  

Ydy llwydni yn beryglys? 
Os ydych chi’n byw mewn cartref gyda lleithder, llwydni  
a gwiddon llwch gallech ddatblygu asthma neu gyflyrau  
iechyd difrifol eraill. Mewn rhai achosion, gall fod yn  
farwol. Mae pobl oedrannus, plant ifanc a phobl â salwch  
cronig mewn mwy o berygl.  

Gall byw mewn cartref llaith effeithio ar eich iechyd 
meddwl a’ch lles. Gall waethygu problemau gyda’r 
galon ac anadlu ac achosi heintiau. 

Sut mae llwydni’n effeithio ar y cartref? 
Nid yn unig y mae lleithder a llwydni yn effeithio ar eich iechyd, 
gall hefyd niweidio strwythur a sefydlogrwydd eich cartref. 

Gall lleithedd yn yr awyr ac anwedd achosi papur wal a 
phaent i bilio, pren i bydru, lloriau i ystofi a chwyddo, a 
metel i rydu. 

Gall hefyd gostio mwy i wresogi cartref llaith. 



 

 

 

 
 

 

 

 
 

 

  

 

  

 

 

 

Llwydni, lleithder ac anwedd 

Beth sy’n achosi lleithder? 
Mae lleithder fel arfer yn cael ei achosi gan broblem gyda strwythur yr eiddo, 
a/neu anwedd. Mae enghreifftiau’n cynnwys: 

► teils wedi llithro ► draeniau wedi’u blocio 

► pibellau dŵr glaw wedi torri ► cwrs gwrthleithder diffygiol 

Beth sy’n achosi anwedd? 
Caiff anwedd dŵr ei greu yn eich cartref pob dydd 
trwy anadlu, sychu dillad, coginio ac ymolchi. 

Mae anwedd yn digwydd pan fydd dŵr yn yr aer yn 

anweddu ar arwyneb oer. Gall ddigwydd ar unrhyw 
adeg o’r flwyddyn a gellir ei weld yn aml ar ffenestri, 
waliau, mannau â theils a thanciau dŵr toiledau. 

► Er mwyn annog aer i gylchredeg, dylech agor 
ffenestri a diferion fentiau yn rheolaidd 

112 
peint 

Gwlithbwynt 
Y gwlithbwynt yw’r tymheredd pan fo’r aer y tu mewn i’ch cartref yn dod yn 
ddirlawn ag anwedd dŵr. Mae’r anwedd ychwanegol yn anweddu’n ddŵr hylif 
ac mae gwlith neu rew yn ffurfio. 

Gall deall y gwlithbwynt eich helpu i reoli anwedd trwy reoli: 

► Lefelau lleithedd 

► Llif aer drwy awyru 

► Tymheredd ystafelloedd, gwresogi ac inswleiddio. 



 
 

  

 

 

  

  
 

 

 

Os mai chi yw perchennog y cartref 

Edrychwch ar y canllawiau isod. Maent yn awgrymu gwelliannau y gallwch eu  
gwneud i helpu i atal lleithder a llwydni yn y cartref. 

Gwneud y cartref yn ddwrglos 
►  Sicrhewch bod gan y cartref gwrs gwrthleithder  

effeithiol 

►  Sicrhewch bod gwteri a phibellau dŵr yn gweithio 

►  Atgyweiriwch deils to sydd wedi torri neu sy’n rhydd 

►  Amddiffynnwch bibellau y tu allan i’r tŷ rhag rhew 

Awyru y cartref yn dda 
► Gosodwch ffaniau echdynnu mewn ystafelloedd â 

chawod, ystafelloedd ymolchi a cheginau. 

► Rhowch ffan echdynnu uwchben yr hob 

► Rhowch holltau awyru mewn ffenestri gwydr dwbl 

► Sicrhewch bod awyrell i’r tu allan ar sychwyr dillad 
trydan 

Sicrhau bod y cartref yn cael ei 
gynhesu’n dda mewn ffordd gost-
effeithiol 
► Dylai’r gwres fod yn ddigon cynnes i gadw’r adeilad 

uwchben y gwlithbwynt. Sicrhewch bod y gwres yn 
gweithio ym mhob ystafell sy’n cael ei defnyddio ar o 
leiaf 21°C. 

► Insiwleiddiwch waliau a’r atic 

Os bydd lleithder ac anwedd yn parhau, dylech adolygu 
Tystysgrif Perfformiad Ynni y cartref am fwy o argymhellion. 

https://www.gov.uk/find-energy-certificate


 
 

 
 

 
 

 
 

 
 

 

 

 
 

Os ydych yn byw yn y tŷ 

Gwnewch yn siŵr eich bod yn cadw’ch cartref yn  
gynnes ac wedi’i awyru’n dda. Allwch chi wneud  
newidiadau bach i’ch arferion dyddiol i greu cartref  
iachach? Darllenwch ein hawgrymiadau isod. 

How to manage condensation 

Sychu dillad 
Ceisiwch sychu eich dillad tu allan. Os rhaid sychu dillad dan 
do, rhowch ar rac sychu mewn ystafell heulog neu wedi’i 
gwresogi lle gellir agor ffenestr ychydig, a chaewch y drws. 

Coginio 
I leihau lleithedd, dylech gadw caeadau ar sosbenni wrth 
goginio a defnyddio ffan echdynnu. Cadwch ddrws y gegin 
ar gau i atal lleithedd rhag lledaenu i ystafelloedd eraill. 

Awyru 
eich ffenestri yn aml a phob amser ar ôl cynhyrchu lleithedd 
e.e. rhedeg bath. Agorwch holltau awyru mewn ffenestri a 
gadewch eich ffenestri ar agor os yw’n ddiogel gwneud hynny. 
Efallai y byddwch hefyd yn ystyried gosod dadleithydd. 

Gwresogi 
Ceisiwch gadw tymheredd cyson o 19°C ym mhob ystafell. 
Bydd hyn yn lleihau’r tebygolrwydd y bydd anwedd dŵr yn 
cyddwyso ar arwynebau oer. 

Ceisiwch osgoi gwresogi eich cartref am gyfnodau byr. 
Dysgwch sut i ddefnyddio eich system wresogi a rheolyddion 
thermostatig i wresogi eich cartref yn effeithlon. 

PWYSIG 
Dywedwch wrth 
eich landlord am 

unrhyw ollyngiadau 
neu arwyddion 

cynnar o leithder. 



 
 

 
 
 
 

 
 

 

 
 

 
 

 

 
 

Os ydych yn byw yn y tŷ 

Ffyrdd eraill o leihau anwedd 

Wrth greu lleithedd, 
e.e. wrth ferwi dŵr 

neu lanw bath, awyrwch 
yr ystafell a chau’r drws 

i atal aer gwlyb rhag 
lledaenu i ystafelloedd 

oerach. 

Dylech osgoi 
defnyddio offer sy’n 

creu llawer o leithedd 
fel gwresogyddion 

paraffin hylifol 
neu nwy potel. 

Sychwch 
unrhyw ddŵr 

sy’n eistedd ar 
wydr a siliau 

ffenestri. 

Atal a mynd i’r afael â thwf llwydni 
Deliwch ag unrhyw lwydni a welwch yn gyflym. Dywedwch wrth eich landlord 
a allai baentio’r ardal gyda phaent sy’n atal llwydni ar ôl iddo gael ei drin a 
chymryd camau eraill. 

I gael gwared ar y llwydni’n ddiogel a’i atal  
rhag dod yn ôl, dilynwch y camau hyn: 

1.  Awyrwch yr ardal cyn dechrau 

2.  Chwistrellwch arwynebedd y llwydni gyda  
channydd, gan ddilyn cyfarwyddiadau ar y botel  

3.  Defnyddiwch frwsh sgrwbio i gael gwared ar yr  
holl olion llwydni a malurion rhydd 

4.  Ailadroddwch os oes angen 

5.  Golchwch a sychwch yr ardal gyda lliain 



 

  

  

  
 

 

Os mae lleithder ac anwedd yn parhau 
Tenantiaid 
► Cysylltwch â thîm iechyd yr amgylchedd eich cyngor lleol 

neu Rhentu Doeth Cymru am gyngor. Mae adnoddau isod. 

Perchennog yr eiddo 
► Mae’n bosibl eich bod yn torri’r gyfraith os nad yw’r eiddo’n ffit 

i bobl fyw ynddo. Gellid gofyn i chi wella strwythur, gwresogi, 
neu awyru’r adeilad ac wynebu canlyniadau eraill fel camau 
cyfreithiol a dirwyon. 

Adnoddau pellach 
Cymerwch gwrs hyfforddi ‘Cartrefi Diogel ac Iach’ Rhentu Doeth Cymru. Mae  
wedi’i greu ar gyfer perchnogion eiddo ac asiantau rheoli. 

Ewch i:  www.rhentudoeth.llyw.cymru/cym/courses/ 

Mae cynllun Nyth y Llywodraeth yn cynnig cyngor diduedd am ddim.Gallwch  
fod yn gymwys am pecyn o welliannau effeithlonrwydd ynni i’r cartref am ddim,  
megis boeler newydd, gwres canolog, inswleiddio, paneli solar neu bwmp gwres. 

Ewch i:  www.llyw.cymru/cael-cymorth-gydag-effeithlonrwydd-ynni-yn-eich-
cartref-gan-nyth 

Mae gan Lywodraeth y DU ganllawiau ar ddeall a mynd i’r afael â risgiau iechyd 
lleithder a llwydni yn y cartref (mae rhannau yn berthnasol i Loegr yn unig). 

Ewch i: www.gov.uk/search/all a chwyliwch am ‘Understanding and 
addressing the health risks of damp and mould in the home’ 

rhentudoeth.llyw.cymru 

